Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈւԹՅԱՆ 2011 ԹՎԱԿԱՆԻ ՄԱՐՏԻ 18-Ի N281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈւ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2011 թվականի մատի 18-ի N281-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը բխում է Հայաստանի Հանրապետության կառավարության 2011 թվականի ապրիլի 28-ի «Հայաստանի Հանրապետությունում գործարար միջավայրի բարելավման հերթական քայլերի և Հայաստանի Հանրապետության  կառավարության մի շարք որոշումներում փոփոխություններ կատարելու մասին» N636-Ն որոշման 3-րդ կետի պահանջներից և պայմանավորված է Հայաստանի Հանրապետությունում գործարար միջավայրի բաելավման, ինչպես նաև իրավաբանական և ֆիզիկական անձանց համար Հայաստանի Հանրապետության օրենսդրությամբ  սահմանված  պարտավորությունների կատարումն առավել դյուրին  դարձնելու անհրաժեշտությամբ:
  2. Ընթացիկ իրավիճակը և խնդիրները  

Ներկայումս թմրամիջոցների և հոգեմետ նյութերի և ՀՀ կառավարության սահմանած` դրանց պրեկուրսորների արտադրության գործունեության իրականացման, արտահանման, ներմուծման և մեծածախ առևտրի իրականացման գործունեության լիցենզավորման համար պարտադիր պահանջները և պայմանները սահմանված են ՀՀ կառավարության 2011 թվականի մարտի 18-ի N281-Ն որոշմամբ: Նշված որոշմամբ ի թիվս այլ պահանջների իրավաբանական և ֆիզիկական անձանց համար սահմանված է  պահանջ լիցենզավորման համար ՀՀ առողջապահության նախարարություն ներկայացված փաստաթղթղերի փաթեթին կից պետք է ներկայացվեն նաև իրավաբանական անձանց կողմից կազմակերպության կանոնադրության, ինչպես նաև իրավաբանական անձանց և անհատ ձեռնարկատերերի կողմից պետական գրանցման վկայականի պատճենները:
    3. Կարգավորման նպատակը և բնույթը

Այսպիսով, նկատի ունենալով ՀՀ կառավարության կողմից լիցենզավորման բնագավառում իրականացվող բարեփոխումները, որոնք ուղղված են Հայաստանի Հանրապետությունում գործարար միջավայրի  բարելավմանը և հաշվի առնելով, որ նշվածի արդյունքում Հայաստանի Հանրապետության օրենսդրությամբ, իրավաբանական և ֆիզիկական անձանց համար սահմանված պետական մարմիններին կանոնադրություն, պետական գրանցման վկայական և(կամ) դրանց պատճեններ ներկայացնելու պարտավորությունները համարվում են կատարված, եթե պետական մարմնիին դիմելիս ներկայացվող դիմումում նշվում է պետական գրանցման համարը, ինչպես նաև այն, որ պետական մարմինները ներկայումս դիմել են ՀՀ արդարադատության նախարարության աշխատակազմի իրավաբանական անձանց պետական ռեգիստրի տվյալներից օգտվելու համար մուտքի կոդ ստանալու համար, ինչի արդյունքումանհրաժեշտության դեպքում հայտատունիերի  գրանցված լինլու վերաբերյալ տեղեկատվությունը կպարզվի առողջապահության նախարարության կողմից, ուստի անհրաժեշտ է փոփոխություններ կատարել Հայաստանի Հանրապետության կառավարության 2011 թվականի մատի 18-ի N281-Ն որոշման մեջ:
 4. Նախագծի մշակման գործընթացում ներգրավված ինստիտուտները և անձիք

Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:

 5. Իրավական ակտի կիրառման դեպքում ակնկալվող արդյունքը

 Իրավական ակտի ընդունման արդյունքում հնարավոր կլինի առողջապահության բնագավառում իրականացվող թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած` դրանց պրեկուրսորների արտադրության, արտահանման, ներմուծման կամ մեծածախ առևտրի իրականացման լիցենզավորման գործընթացը իրավաբանական և ֆիզիկական անձանց համար Հայաստանի Հանրապետության օրենսդրությամբ  սահմանված  պարտավորությունների կատարման մասով դարձնել առավել դյուրին:

ՏԵՂԵԿԱՆՔ

«Հայաստանի Հանրապետության կառավարության 2011 թվականի մարտի 18-ի N 281-Ն որոշման մեջ փոփոխություններ կատարելու մասին» ՀՀ կառավարության որոշման նախագիծն ընդունելու կապակցությամբ պետական կամ տեղական

ինքնակառավարման մարմնի բյուջեում ծախuերի եւ եկամուտների էական ավելացման կամ նվազեցման մաuին

    «Հայաստանի Հանրապետության կառավարության 2011 թվականի մարտի 18-ի N 281-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք

Իրավական ակտերում փոփոխություններ կատարելու

անհրաժեշտության մասին

    «Հայաստանի Հանրապետության կառավարության 2011 թվականի մարտի 18-ի N 281-Ն որոշման մեջ փոփոխություններ կատարելու մասին» ՀՀ կառավարության որոշման ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

     ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                           Հ.ՔՈւՇԿՅԱՆ                      






